
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ  ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

Ընտանիքների անապահովության գնահատման նոր համակարգի պիլոտի  և նոր մոդուլների մշակման և ԼՂ դրամական աջակցության հարթակների մշակման գծով  հիմնավորում

1. Իրավական ակտի անհրաժեշտությունը (նպատակը)
ՀՀ կառավարության կողմից 2025 թվականի հունվարի 9-ին ընդունվել է N 27-Ն որոշումը, որով հաստատվել է ընտանիքի անապահովության գնահատման նոր համակարգի գնահատման կարգը, պայմանները, պետական և տեղական ինքնակառավարման մարմիններիից, կազմակերպություններից տվյալներ ստանալու և տրամադրելու կարգը։ 
Վերոնշյալ որոշմամբ նոր համակարգը գործարկվելու է 2025 թվականի մարտի 17-ից ՀՀ Կոտայքի և Սյունիքի մարզերում, իսկ 2026 թվականի հունվարի 1-ից համակարգը կգործակվի ամբողջ հանրապետությունում։
ՀՀ կառավարության 2024 թվականի նոյեմբերի 1-ի N 1833-Լ որոշմամբ (այսուհետ՝ Որոշում) հաստատվել են Լեռնային Ղարաբաղից բռնի տեղահանված առանձին խմբերի անձանց կեցության այլ ծախսերը հոգալու համար սոցիալական աջակցության միջոցառումը և տրամադրման կարգը, որով 2025 թվականի ապրիլի 1-ից  սոցիալական աջակցություն է տրամադրվելու Լեռնային Ղարաբաղից բռնի տեղահանված առանձին խմբերի համար՝ մինչև տարեվերջ։
1.1. Կարգավորման հարաբերությունների ներկա վիճակը և առկա խնդիրները 
Հաշվի առնելով այն հանգամանքը, որ գնահատման նոր համակարգն ամբողջությամբ   թվայնացվելու է, ուստի տեղեկատվական տարբեր համակարգերի հետ տվյալների համադրումը գնահատման համակարգի սահուն գործարկման հիմնական բաղադրիչն է հանդիսանում, ինչպես նաև Լեռնային Ղարաբաղից բռնի տեղահանված հարթակի գործարկումը՝ Որոշմամբ սահմանված սոցիալական աջակցության տրամադրման նպատակով։ Նախագծի ընդունմամբ հնարավորություն կստեղծվի ապահովել գնահատման նոր համակարգի և Որոշմամբ սահմանված սոցիալական աջակցության ծրագրի հարթակի շահագործման սպասարկումը՝ ««Նորք» սոցիալական ծառայությունների տեխնոլոգիական և իրազեկման կենտրոն» հիմնադրամի կողմից։ 

Անհուսալի վարկառուների աջակցության ծրագրի հարթակի նախագծման, մշակման և ներդրման և Ժամանավոր անաշխատունակության նպաստների տեղեկատվական համակարգ նախագծման, մշակման  հիմնավորում

1. Իրավական ակտի անհրաժեշտությունը (նպատակը)
Ներկայացվող նախագծի ընդունումը պայմանավորված է ստորև թվարկած տեղեկատվական համակարգերի մշակումը, ներդրումը և շահագործումն ապահովելու համար ֆինանսական միջոցներ նախատեսելու անհրաժեշտությամբ․
1) ժամանավոր անաշխատունակության և մայրության նպաստների տեղեկատվական համակարգ,
2) ՀՀ կառավարության 12.12.2024թ. N 1990-Լ որոշմամբ սահմանված՝ անհուսալի վարկեր ունեցող անձանց տնտեսական ակտիվության խթանման միջոցառման իրականացման համար անհրաժեշտ տեղեկատվական համակարգ։

0. Կարգավորման հարաբերությունների ներկա վիճակը և առկա խնդիրները
1) Ժամանավոր անաշխատունակության և մայրության նպաստների տեղեկատվական համակարգ (այսուհետ՝ Համակարգ 1)
Ազգային ժողովում առաջին ընթերցմամբ ընդունվել է ««Ժամանակավոր անաշխատունակության և մայրության նպաստների մասին» օրենքում փոփոխություններ և լրացումներ կատարելու մասին» և ««Պետական նպաստների մասին» օրենքում լրացումներ և փոփոխություններ կատարելու մասին» ՀՀ օրենքների նախագծերի փաթեթը (Կ-992-24.12.2024-ԱՍ-011/1 և Կ-9921-24.12.2024-ԱՍ-011/1)։ 
Ներկայացված փաթեթի ընդունման դեպքում ժամանակավոր անաշխատունակության և մայրության նպաստների հաշվարկման, նշանակման և վճարման (պետական բյուջեից վճարման ենթակա գումարի մասով) գործընթացն իրականացնելու է Միասնական սոցիալական ծառայությունը՝ այդ նպատակով ստեղծված տեղեկատվական շտեմարանի միջոցով։
Արդյունքում գործարկվելու է ժամանակավոր անաշխատունակության և մայրության նպաստների նշանակման նոր ընթացակարգ, համաձայն որի՝ ընդհանուր դեպքում անձը որևէ դիմում չի ներկայացնելու և նպաստը նշանակվելու է Համակարգ 1-ի միջոցով։
Նպաստ նշանակելու համար անհրաժեշտ տվյալները կստացվեն «Եկամտային հարկի, շահութահարկի և սոցիալական վճարի անձնավորված հաշվառման մասին» օրենքով սահմանված տեղեկատվական բազայից և էլեկտրոնային առողջապահության համակարգից։ Հաշվի կառնվեն նաև բնակչության պետական ռեգիստրի (հաշվառման մասով) և ՔԿԱԳ մարմինների (մահերի մասով) տվյալները։
Նշված տեղեկատվական շտեմարաններից ստացած տվյալների հիման Համակարգ 1-ի միջոցով նշանակվելու, հաշվարկվելու և վճարվելու է նպաստը, այդ մասին տեղեկացվելու է նպաստառուին և գործատուին (օրենքով սահմանված դեպքերում նպաստի՝ իր միջոցներից վճարման ենթակա գումարը վճարելու համար)։
Համակարգ 1-ն ինքնաշխատ ստեղծելու է նպաստի գործ, ձևավորելու է վճարման ցուցակներ, ծանուցումներ, ՊԵԿ միջոցով տվյալներ է փոխանցելու գործատուին, 3 տարվա ընթացքում նպաստ նշանակելու համար հիմք ընդունված տվյալները փոխվելու դեպքում վերահաշվարկելու է նպաստի գումարը։
Հարկ է նաև նկատի ունենալ, որ վերը նշված օրենսդրական փոփոխությունները տարածվելու են այն դեպքերի վրա, երբ ժամանակավոր անաշխատունակության առաջին օրը 2025 թվականի սեպտեմբերի 1-ն է կամ դրանից հետո։
Համակարգ 1-ը մշակելու, ներդրելու և շահագործելու է «Նորք» սոցիալական ծառայությունների տեխնոլոգիական և իրազեկման կենտրոն» հիմնադրամը։

2) Տնտեսական ակտիվության խթանման միջոցառման իրականացման համար անհրաժեշտ տեղեկատվական համակարգ (այսուհետ՝ Համակարգ 2)
ՀՀ կառավարության 12.12.2024թ. N 1990-Լ որոշմամբ (այսուհետ՝ Որոշում) հաստատվել է անհուսալի վարկեր ունեցող անձանց տնտեսական ակտիվության խթանման միջոցառումը և իրականացման կարգը։
Որոշմամբ Աշխատանքի և սոցիալական հարցերի նախարարին տրված է հանձնարարական՝ ապահովել միջոցառման իրականացման համար անհրաժեշտ տեղեկատվական համակարգի մշակումն ու ներդրումը «Նորք» սոցիալական ծառայությունների տեխնոլոգիական և իրազեկման կենտրոն» հիմնադրամի միջոցով։
Միջոցառման շրջանակում աջակցություն ստանալու նպատակով անձը  կարող է դիմել առցանց եղանակով www.e-social.am  կայքէջի միջոցով կամ Միասնական սոցիալական ծառայության ցանկացած տարածքային ստորաբաժանումում (այս դեպքում անձի անունից առցանց դիմումը գործնականում ուղարկում է ՄՍԾ աշխատակիցը)՝ ներկայացնելով անձը հաստատող փաստաթուղթ և հանրային ծառայության համարանիշը (հանրային ծառայությունների համարանիշ չստանալու մասին տեղեկանքը):
Դիմումն ընդունելուց հետո համակարգն ինքնաշխատ եղանակով տվյալների շտեմարանների փոխգործելիության միջոցով իրականացնում է դիմումատուի կողմից ներկայացված տվյալների ստուգում ինքնաշխատ հարցմամբ՝
1) բնակչության պետական ռեգիստրից ստուգվում են դիմումատուի անվան, ազգանվան և ՀԾՀ-ի համապատասխանությունը, դիմումատուի՝ Հայաստանի Հանրապետության քաղաքացի լինելու կամ Հայաստանի Հանրապետության ժամանակավոր պաշտպանության կարգավիճակ ունենալու հանգամանքը.
2) անձնավորված հաշվառման համակարգից ստուգվում է դիմումատուի՝ դիմումը ներկայացնելու օրվա դրությամբ աշխատող լինելու հանգամանքը.
3) վարկային բյուրոյից ստացվում է դիմումատուի անհուսալի վարկերի վերաբերյալ տեղեկատվությունը։ 
Հարցումների արդյունքներով համակարգը մերժում կամ հաստատում է դիմումը և այդ մասին դիմողի էլեկտրոնային փոստին ուղարկվում է ինքնաշխատ ծանուցում։
Որոշմամբ սահմանված պարբերություններով համակարգում ինքնաշխատ եղանակով` 
1) ձևավորվում են միջոցառման շահառուների (ում դիմումը հաստատվել է) կամ աջակցության տրամադրումը դադարեցրած անձանց ցուցակը, և Աշխատանքի և սոցիալական հարցերի նախարարության միասնական սոցիալական ծառայությունը տրամադրում է ԴԱՀԿ ծառայությանն ու բանկերին, վարկային կազմակերպություններին (այսուհետ՝ վարկավորող)։
2) հաշվարկում է աջակցության չափն ըստ վարկավորողների։ Շահառուների ցուցակը ՀՀ աշխատանքի և սոցիալական հարցերի նախարարության միասնական սոցիալական ծառայությունը տրամադրում է վարկավորողներին։
Համակարգն ինքնաշխատ պարբերաբար ստուգում է Որոշմամբ սահմանված պայմաններին՝ շահառուների կողմից բավարարելը։ Այդ պայմաններին չբավարարելու դեպքում աջակցության տրամադրումը դադարեցվում է՝ տեղեկացնելով ԴԱՀԿ-ին  և վարկավորողներին։
Ներկայումս նախատեսվում է Որոշման մեջ կատարել փոփոխություններ, ինչի արդյունքում կընդլայնվեն համակարգի գործառույթները։
Ելնելով վերոգրյալից՝ վերոնշյալ տեղեկատվական համակարգերի մշակումը, ներդրումը և շահագործումն ապահովելու համար անհրաժեշտ է ՀՀ 2025 թվականի պետական բյուջեից հատկացնել դրամական միջոցներ։

ԼՂ-ից բռնի տեղահանվածների բնակարանային ապահովման ծրագրի հարթակի ծրագրային ապահովման փոփոխման աշխատանքների իրականացման հիմնավորում

1. Իրավական ակտի անհրաժեշտությունը (նպատակը) 
ՀՀ կառավարության 2025 թվականի փետրվարի 13-ի թիվ 150-Լ որոշմամբ հաստատվել են Լեռնային Ղարաբաղից բռնի տեղահանված ընտանիքների բնակարանային ապահովման պետական աջակցության ծրագրում իրականացվող փոփոխություններն ու լրացումները, որոնց հիման վրա անհրաժեշտ է նաև փոփոխել ծրագրի հարթակի ծրագրային ապահովումը (housing.socservice.am)։  
1.1.	Կարգավորման հարաբերությունների ներկա վիճակը և առկա խնդիրները
Վերոնշյալ ծրագրի հարթակի ծրագրային ապահովման փոփոխությունները հետևյալն են. 
1. Դիմում-հայտարարությունների լրացման ենթահամակարգում իրականացվող փոփոխություններ՝
1.1  դիմում-հայտարարություն ներկայացրած անձանց՝ տեղահանվածի կարգավիճակ ունենալու փաստը ստուգել նաև Օպերատիվ շտաբի տրամադրած՝ 2023 թվականի սեպտեմբերի 19-ի դրությամբ Հայաստանի Հանրապետությունում գտնվող Լեռնային Ղարաբաղի բնակիչ հանդիսացող անձանց ցուցակների հիման վրա,
1.2 դիմում-հայտարարության մեջ ընտանիքի պարտադիր կազմում չդիտարկել դիմումատուի ամուսնուն (գրանցված ամուսնության առկայության դեպքում), եթե նա ՀՀ ներքին գործերի նախարարության միգրացիայի և քաղաքացիության ծառայության կամ Օպերատիվ շտաբի կողմից չի հաշվառվել որպես բռնի տեղահանված կամ հանդիսանում է ՀՀ կառավարության 2022 թվականի փետրվարի 17-ի N 169-Լ որոշմամբ հաստատված՝ Լեռնային Ղարաբաղի առանձին շրջաններից տեղահանված ընտանիքների համար բնակարանային մատչելիության ապահովման պետական աջակցության ծրագրի շահառու՝ պահպանելով նրանց սեփականության իրավունքով պատկանող գույքի նկատմամբ կիրառվող պայմանը։ Ընտանիքի պարտադիր կազմում չդիտարկել նաև դիմումատուի ամուսնու՝ այլ ամուսնությունից ծնված երեխաներին,  
1.3 առաջին փուլով դիմելու առաջնահերթությունները սահմանել այս պահին սահմանված տեղեկատվության ստացման առաջնային աղբյուրներից բացի՝ հիմք ընդունելով նաև Էլեկտրոնային կենսաթոշակ համակարգում ամրագրված տեղեկատվությունը 1-ին կամ 2-րդ խմբի հաշմանդամություն ունեցող, զոհված (մահացած) զինծառայողի ընտանիքի անդամի կամ ընտանիքի համար օրենսդրությամբ սահմանված պարգևավճար ստանալու իրավունք ունեցող (ունեցած), ինչպես նաև կերակրողին կորցնելու դեպքում կենսաթոշակ կամ կերակրողին կորցնելու դեպքում նպաստ ստանալու իրավունք ունեցող (ունեցած) անձանց վերաբերյալ, 
1.4 անհատական բնակելի տների կառուցման բաղադրիչի դեպքում դիմում-հայտարարություն լրացնելիս տվյալ ընտանիքին առաջարկվող նախագծանախահաշվային փաստաթղթերը վերանայել՝ որպես նվազագույն բնակմակերես մեկ անդամի հաշվով սահմանելով 9 քմ։
2. ՄՍԾ և բանկերի միջև տեղեկատվության փոխանակման ենթահամակարգում իրականացվող փոփոխություններ՝
2.1 ընտանիքի մեկ անդամի հաշվով աջակցության չափի հաշվարկման հիմքում կիրառվող 4 մլն դրամ արժեքով բնակավայրերի ցանկը փոխարինել կից որոշման հավելվածով ներկայացված նոր ցանկով,
2.2 ձեռք բերվող կամ կառուցվող գույքի բնակելի մակերեսը շահառու ընտանիքի յուրաքանչյուր անդամի հաշվով սահմանել ոչ պակաս, քան 9 քմ՝ 12-ի փոխարեն,
2.3 գործող հիփոթեքի մարման աջակցության բաղադրիչի դեպքում, եթե հիփոթեքային վարկը տրամադրվել է 2024 թվականի մայիսի 16-ից հետո՝ մինչև 2024 թվականի դեկտեմբերի 31-ը ներառյալ, ապա աջակցությունն ընտանիքի յուրաքանչյուր անդամի հաշվով սահմանել 3 մլն դրամ և կիրառել աջակցության վերադարձի մեխանիզմները՝ 1-ին և 2-րդ բաղադրիչների դեպքում սահմանված սկզբունքով։ Այստեղ նաև անհրաժեշտ է հանել անշարժ գույքի բնակմակերեսի նկատմամբ կիրառվող սահմանաչափը, ինչպես նաև բանկի տեղեկանքի հետ ներկայացվող փաստաթղթերի ցանկից՝ ժամանակացույցը,
2.4 անհատական բնակելի տների կառուցման բաղադրիչով հողի ձեռք բերման դեպքում հողի մակերեսի նկատմամբ կիրառվող սահմանաչափը (400 քմ-ից ոչ պակաս) հանել, իսկ աջակցությունը սահմանել մինչև 4 մլն դրամ՝ 3-ի փոխարեն։
Վերոնշյալ բոլոր փոփոխությունների հիման վրա, անհրաժեշտ է նաև լրամշակել համակարգում ձևավորված տեղեկատվական բնույթի պատուհաններում առկա բովանդակությունը։ Անհրաժեշտ է նաև նախատեսել հավաստագրերում՝ նոր ծնված երեխաների տվյալներն ավելացնելու հնարավորությունը։
Միաժամանակ, ծրագրի 2-րդ և 3-րդ փուլերի մեկնարկն անհրաժեշտ է նախատեսել համապատասխանաբար 2025 թվականի հուլիսի 1-ից և 2026 թվականի հուլիսի 1-ից։


1.2. Առկա խնդրի առաջարկվող լուծումը 
Հաշվի առնելով վերը նշված հիմնավորումները՝ առաջարկվում է ընդունել ներկայացվող նախագիծը։

2. Կարգավորման առարկան 
Նախագծի ընդունմամբ ընտանիքների անապահովության գնահատման նոր համակարգի ներդրման շրջանակներում կարգավորվում են ընտանիքի անապահովության գնահատման նոր համակարգի և Որոշմամբ սահմանված սոցիալական աջակցության ծրագրի, ժամանակավոր անաշխատունակության և մայրության նպաստների տեղեկատվական, անհուսալի վարկեր ունեցող անձանց տնտեսական ակտիվության խթանման միջոցառման իրականացման համար անհրաժեշտ տեղեկատվական համակարգերի թվային հարթակների շահագործումն ապահովելու հետ կապված հարաբերությունները:

3. Իրավական ակտի կիրառման դեպքում ակնկալվող արդյունքը 
Նախագծի ընդունմամբ կապահովվի գնահատման նոր համակարգի և Որոշմամբ սահմանված սոցիալական աջակցության ծրագրի հարթակի շահագործման ապահովումը։ 

	4. Լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում սպասվելիք փոփոխությունների մասին
Նախագծի ընդունման դեպքում ՀՀ բարձր տեխնոլոգիական արդյունաբերության նախարարության 1235 Թվային փոխակերպման գործընթացի իրականացում ծրագրի 31001 Միասնական թվային միջավայրի ձևավորում միջոցառումից 206,544,300 դրամ կհատկացվի ՀՀ աշխատանքի և սոցիալական հարցերի նախարարությանը։ 

5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը  բխում է ՀՀ կառավարության 2021-2026թթ. ծրագրի 4.6-րդ կետի երկրորդ պարբերության (ներդրվելու է անապահովության գնահատման նոր համակարգ, որի շնորհիվ սոցիալական աջակցության ծրագրերը կլինեն ավելի հասցեական։ Կներդրվի սոցիալական խնդիրների լուծման հստակ ձևաչափ՝ խնդրի արձանագրումից մինչև դրա լուծումը) և 1.2-րդ կետի (Լեռնային Ղարաբաղի ժողովրդի տնտեսական կյանքի աշխուժացումը, տեղահանված բնակչության սոցիալական խնդիրների լուծումը շարունակում են լինել ՀՀ կառավարության ուշադրության կենտրոնում) պահանջներից, ինչպես նաև (Կառավարությունը քայլեր է ձեռնարկելու կենսաթոշակառուներին և  նպաստառուներին մատուցվող ծառայությունների որակը բարձրացնելու, ինչպես նաև  կենսաթոշակների և  նպաստների նշանակման, վճարման գործընթացները լավարկելու նպատակով կատարելագործվելու է օրենսդրությունը, ընդլայնվելու է առցանց մատուցվող ծառայությունների սպեկտրը՝ ի հաշիվ տեղեկատվական համակարգեր ներառող տվյալների ստացման որակական և  քանակական բարելավման) ՀՀ կառավարության 2021-2026 թվականների գործունեության միջոցառումների ցանկի «Աշխատանքի և սոցիալական հարցերի նախարարություն» բաժնի 18.4-րդ կետից:  
Միաժամանակ նախագիծը կապված է ՀՀ կառավարության 2021-2026թթ. ծրագրի 1 «1.3 Պաշտպանության ոլորտ. Զինված ուժերի բարեփոխումներ» բաժնի 9-րդ կետի պահանջների արդյունավետ ապահովման, ի դեմս՝ զինծառայողների և նրանց ընտանիքների անդամների սոցիալական պաշտպանության բարձրացումը Կառավարության ուշադրության կենտրոնում գտնվելու, զինծառայողների նյութական և սոցիալական ապահովման երաշխիքները մեծացնելու, պատերազմի հետևանքներն իրենց վրա կրող զինծառայողների սոցիալական և առողջապահական ծրագրերը նոր թափ ստանալու հետ, նաև նախագծով ապահովվում է ՀՀ կառավարության 12.12.2024 թվականի N 1990-Լ որոշման 2-րդ կետով Հայաստանի Հանրապետության աշխատանքի և սոցիալական հարցերի նախարարին տրված հանձնարարականի կատարումը:

